







5 febrúar 2003

Vatnsveita Súðavíkur

Haustið 2001 tók Súðavíkurhreppur í notkun ein óvenjulegustu vatnsból á Íslandi eftir að hafa notast við ómeðhöndlað yfirborðsvatn úr Eyrardalsá um áratuga skeið.  

Að undangengnum rannsóknum komust ráðgjafar að því að eftir Súðavíkurhlíðinni ofan við bæinn liggur þéttur berggangur undir yfirborði lands og að ofan við hann væri hægt að komast í gott grunnvatn.  Berggangar eru algengir á svæðinu og er ekið í gegnum einn slíkan á leiðinni milli Ísafjarðar og Súðavíkur.  
Berggangar eru yngri innskot sem ganga upp í fyrirliggjandi bergstafla.  Þeir eru oft stuðlaðir og nokkuð þéttir.  Tilgáta ráðgjafa var sú að berggangurinn myndaði nokkurskonar neðanjarðarstíflu þvert á grunnvatnsstrauma.  Með því að bora í bergið ofan við bergganginn myndi því verða hægt að komast í gott grunnvatn.  Þessi borun fór fram og reyndist tilgátan rétt.  Upp úr holum bullaði vatn (um 40 l/s) undir nokkrum þrýstingi.  
Stílfærða myndin sýnir stöðuna í þversniði.











Fylgst var með rennsli úr óbeisluðum holunum um stund og minnkaði það jafnt og þétt eftir því sem vatnsuppistaðan við bergganginn lækkaði.  Að ári liðnu var ljóst að vatnið myndi ekki duga byggðinni og vatnsfrekri rækjuverksmiðju.  
Þegar svo var komið kom upp sú hugmynd meðal ráðgjafa að veita árvatninu með þeirri aðveitu sem fyrir er ofan í borholur sem staðsettar væru nokkuð fyrir ofan bergganginn.  Það vatn mundi síðan streyma eftir jarðlögunum og að bergganginum þar sem því yrði dælt upp um vinnsluholurnar.  Á leiðinni mundu jarðlögin sía vatnið sem kæmi hreint og tært upp um vinnsluholurnar.  Þetta var gert og lukkaðist vel. 

Byggðin





Berggangur





Grunnvatn





Vinnsluholur með dælingu, um 26 l/s





Niðurrennsli árvatns, um 18 l/s








